
ᐅᑎᕐᕕᐅᔪᖅ ᑎᑎᕋᖅᓯᒪᔪᖅ ᐊᐱᖅᑯᑦ 

 
 

ᐊᐱᕆᔪᖅ: ᔮᓐ ᒪᐃᓐ, ᒪᓕᒐᓕᐅᖅᑎ (ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒥᐅᓄᑦ) 

       

ᐊᐱᕆᔭᖓ: ᒪᓕᒐᓕᐅᖅᑎ ᔪᐊᔾ ᕼᐃᒃᔅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ  

 

ᓈᓴᐅᑖ: 81-5(2) 

 

ᐅᓪᓗᖅ:  ᓄᕕᐱᕆ 5, 2020 

 

ᐱᔾᔪᑖ: ᐃᓐᓇᐃᑦ ᑲᒪᒋᔭᐅᖏᓐᓇᕆᐊᓕᑦ 
 

 

1. ᐃᒃᐱᒋᓪᓗᒋᑦ ᑕᒪᕐᒥᒃ ᑲᒪᒋᔭᐅᖏᓐᓇᖅᑐᒃᑯᕖᑦ ᐊᒻᒪ ᐃᓐᓇᒃᑯᕖᑦ, ᐊᒡᒍᖅᑐᖅᑕᐅᓯᒪᔪᑦ ᑕᒪᐃᓐᓄᑦ 

ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ/ᐃᓐᓇᒃᑯᕕᖕᓄᑦ:  

 

ᐊᐱᖅᑯᑎ a): ᒫᓐᓇ ᖃᓄᖅ ᐊᐅᓚᑦᑎᔾᔪᑎᓄᑦ ᐊᑭᖃᖅᑎᒋᕙᑦ ᑕᒪᕐᒥᒃ ᐃᒡᓖᑦ ᐊᕐᕌᒍᓕᒫᒧᑦ ᑐᙵᕕᖏᑦ 

ᑕᐅᑐᒃᖢᒋᑦ?  

 

ᑭᐅᔾᔪᑎ:  

ᐊᑭᒋᓂᐊᕋᓱᒋᔭᐅᔪᖅ ᐊᕐᕌᒍᓕᒫᒧᑦ ᐊᒡᒍᖅᓯᒪᓪᓗᓂ ᑕᒪᐃᓐᓄᑦ ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ ᐊᒻᒪ 

ᐃᓐᓇᒃᑯᕕᖕᓄᑦ ᓇᓂᔭᒃᓴᐅᔪᑦ ᐊᑖᓂ:  

 

ᑲᒪᒋᔭᐅᖏᓐᓇᖅᑐᒃᑯᕕᒃ/ᐃᓐᓇᒃᑯᕕᒃ ᐊᕐᕌᒍᓕᒫᒧᑦ ᐊᐅᓚᔾᔪᑎᓄᑦ 

ᐊᑭᖏᑦ 

ᐊᕐᕌᒍᓕᒫᒧᑦ ᐊᐅᓚᔾᔪᑎᓄᑦ 

ᑕᒪᐃᓐᓄᑦ ᐃᒡᓕᕐᓄᑦ ᐊᑭᖏᑦ 

ᐊᕐᕕᐊᕐᓂ ᐃᓐᓇᒃᑯᕕᒃ $1.5 ᒥᓕᐊᓐ $187,500 

ᐊᕐᕕᐊᓂ ᐃᓐᓇᒃᑯᕕᒃ $1.5 ᒥᓕᐊᓐ $187,500 

ᐃᖃᓗᒃᑑᑦᑎᐊᒥ 

ᑲᒪᒋᔭᐅᖏᓐᓇᖅᑐᒃᑯᕕᒃ  

$2.6 ᒥᓕᐊᓐ $325,625 

ᐅᖅᓱᖅᑑᕐᒥ ᑲᒪᒋᔭᐅᖏᓐᓇᖅᑐᒃᑯᕕᒃ $3.2 ᒥᓕᐊᓐ $317,500 

ᐃᒡᓗᓕᖕᒥ ᑲᒪᒋᔭᐅᖏᓐᓇᖅᑐᒃᑯᕕᒃ $2.4 ᒥᓕᐊᓐ $241,900 

Embassy West−ᒥ ᐃᓐᓇᒃᑯᕕᒃ  $6.5 ᒥᓕᐊᓐ $196,363 

ᖃᐅᔨᒪᔭᕆᐊᓕᒃ: 

*ᐅᓇ ᐱᔨᑦᑎᕈᑎᓄᑦ ᑳᓐᑐᓛᒃᑕᐅᔪᒧᑦ ᐊᑭᖓ.  



 
 
ᐊᐱᖅᑯᑎ b): ᖃᓄᖅ ᐊᑭᖃᖅᑎᒋᓲᖑᕙᑦ ᐊᑭᑐᔪᑦ ᐊᑭᖏᑦ ᒥᒃᓴᐅᓪᓗᒋᑦ ᐊᕐᕌᒍᓕᒫᒨᖓᔪᑦ?  

 

ᑭᐅᔾᔪᑎ:  

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᑭᑐᔪᓂᒃ ᐊᑭᖃᖅᑎᒋᔪᖃᓚᐅᙱᓚᖅ $5,000 ᐅᖓᑖᓂ 

2020/21−ᒧᑦ ᐊᒃᑐᐊᓂᓕᖕᓄᑦ ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ ᐅᕝᕙᓘᓐᓃᑦ ᐃᓐᓇᒃᑯᕕᖕᓄᑦ.  ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᖃᖅᐳᑦ $458,000−ᐸᓗᖕᓂ ᐊᕐᕕᐊᓂ ᐃᓐᓇᒃᑯᕕᖕᒧᑦ 

ᓄᑖᙳᕆᐊᖅᑕᐅᔾᔪᑎᓄᑦ.  

 

ᐊᐱᖅᑯᑎ c): ᖃᓄᕐᓕ ᐃᓚᒌᓄᑦ ᐱᔨᑦᑎᕋᖅᑏᑦ ᐱᓕᕆᐊᖓ ᐃᓚᓕᐅᔾᔭᐅᓯᒪᑎᒋᓕᖅᐸᑦ ᐱᔨᑦᑎᕋᐅᑎᓄᑦ 

ᐊᑐᐃᓐᓇᕈᖅᑎᑕᐅᔪᓄᑦ ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ ᐊᒻᒪ ᐃᓐᓇᒃᑯᕕᖕᓄᑦ? 

 

ᑭᐅᔾᔪᑎ:  

ᓄᓇᕗᒻᒥ ᐃᓐᓇᒃᑯᕖᑦ ᐊᒻᒪ ᑲᒪᒋᔭᐅᖏᓐᓇᖅᑐᒃᑯᕖᑦ ᑲᒪᒋᔭᖃᓲᖑᕗᑦ ᒪᓕᒃᖢᑎᑦ ᑲᒪᒋᔭᐅᒋᐊᓕᖕᓂᒃ ᐊᒻᒪ 

ᐃᓚᒌᓄᑦ ᑐᙵᕕᓕᖕᓂᒃ ᑲᒪᒋᔭᐅᒋᐊᓕᖕᓂᒃ.  ᑖᓐᓇ ᐱᓕᕆᔾᔪᓯᖅ ᒪᓕᒃᑕᐅᓪᓗᓂ 

ᐃᒃᐱᒋᔭᖃᑦᑎᐊᕐᓇᖅᐳᖅ, ᓂᑲᒍᓱᖕᓇᖅᐳᖅ, ᐃᓕᖅᑯᓯᕐᒧᑦ ᒪᓕᒃᑐᓂᒃ, ᑲᒪᒋᔭᐅᑦᑎᐊᖅᑐᓪᓗ 

ᑕᕝᕙᙵᑦᑕᐃᓐᓇᖅ ᑭᐅᕙᒡᓗᒋᑦ ᐱᔭᐅᔪᒪᔪᑦ, ᐱᒻᒪᕆᐅᒋᔭᐅᔪᑦ, ᐅᒃᐱᕆᔭᐅᔪᑦ, ᐊᒻᒪ ᓂᕈᐊᕆᔭᐅᔪᑦ 

ᐱᔨᑦᑎᖅᑕᐅᒋᐊᓕᖕᓄᑦ ᖃᑕᙳᑎᖏᓐᓄᓪᓗ.  

 

ᐃᓄᓕᕆᔨᒃᑯᑦ ᐱᓕᕆᐊᒃᓴᖃᖅᐳᑦ ᐃᓚᖏᓐᓂᒃ ᑭᒡᒐᖅᑐᐃᕕᐅᔪᓂᒃ ᑲᓇᑕᒥ ᐊᑐᐃᓐᓇᐅᑎᑦᑎᓲᖑᓪᓗᑎᒃ 

ᖃᔅᓯᖃᓪᓛᓗᖕᓂᒃ ᐊᑐᖅᑕᐅᖃᑦᑕᖅᓯᒪᔪᓂᒃ ᐃᓚᐅᑎᑦᑎᓕᕌᖓᑕ ᐃᓚᒌᓂᒃ ᐊᒻᒪ ᐸᖅᑭᔨᓂᒃ.  ᒫᓐᓇᒧᑦ 

ᑎᑭᖦᖢᒍ, ᑕᒪᓐᓇ ᐱᓕᕆᔾᔪᓯᖅ ᐋᖅᑭᒃᑕᐅᑦᑎᐊᖅᓯᒫᓂᙱᒻᒪᑦ ᓄᓇᕗᒻᒥ; ᑭᓯᐊᓂ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᐅᑎᑦᑎᓇᓱᐃᓐᓇᖃᑦᑕᖅᑐᑦ ᐃᓚᒌᓂᒃ ᐊᒻᒪ ᐸᖅᑭᔨᓂᒃ ᐊᔪᕐᓇᙱᒃᑳᖓᑦ.  

ᐃᓚᒌᑦ ᐊᒻᒪ ᐸᖅᑭᔨᑦ ᑎᓕᐅᖅᑕᐅᖃᑦᑕᖅᐳᑦ ᐊᒻᒪ ᐃᑲᔪᖅᑐᐃᖁᔭᐅᖃᑦᑕᖅᐳᑦ ᐱᓕᕆᑎᓪᓗᒋᑦ 

ᐃᑲᔪᖃᑕᐅᕙᒡᓗᑎᒃ, ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒋᐊᓕᖕᓂᒃ ᒪᓖᓐᓇᕐᓗᑎᒃ, ᑲᒪᒋᔭᐅᒋᐊᓕᖕᓂ 

ᑲᒪᒋᔭᖃᕐᓂᐊᓕᕌᖓᑕ.  ᑕᒪᓐᓇ ᐱᓕᕆᐊᖑᓲᖑᓪᓗᓂ ᐱᓕᕆᔨᐅᖃᑎᒌᙱᑦᑐᓂᒃ ᑲᒪᒋᔭᐅᓪᓗᑎᒃ 

ᑲᑎᒪᓂᒃᑯᑦ.  

 

ᐱᓕᕆᔨᐅᖃᑎᒌᙱᑦᑐᓂᒃ ᑲᒪᒋᔭᐅᓪᓗᑎᒃ ᑲᑎᒪᑎᑕᐅᓲᖑᓪᓗᑎᒃ ᓄᓇᕗᒻᒥ ᑲᒪᒋᔭᐅᖏᓐᓇᖅᑐᒃᑯᕕᖕᓂᒃ 

ᐊᒻᒪ ᐃᓐᓇᒃᑯᕕᖕᓂᒃ.   ᐱᓕᕆᔾᔪᑕᐅᓂᐊᖅᑐᑦ ᐊᑐᐃᓐᓇᐅᑎᑕᐅᓲᖑᓪᓗᑎᒃ ᑲᑐᔾᔨᖃᑎᒌᒍᑕᐅᔪᑦ, 

ᐱᔨᑦᑎᖅᑕᐅᔪᒧᑦ ᐊᐅᓚᑕᐅᓪᓗᓂ ᐱᓕᕆᔾᔪᓯᑦ ᒪᓕᒋᐊᓕᑦ ᐱᐅᔪᓂᒃ ᖃᓄᐃᙱᑦᑎᐊᕈᓯᕐᓂᒃ ᐊᒻᒪ 

ᐃᑲᔪᖅᓱᐃᔾᔪᓯᕐᓂᒃ ᐊᑑᑎᖃᑦᑎᐊᖅᑐᓂᒃ ᐋᖅᑭᑦᑎᐊᖅᓯᒪᔪᓂᒡᓗ ᐱᓕᕆᔾᔪᓯᕐᓂᒃ ᐊᑐᖅᖢᑎᒃ.  

ᐱᓕᕆᔨᐅᖃᑎᒌᙱᑦᑐᓂᒃ ᑲᑎᒪᓃᑦ ᐃᑲᔪᖅᑐᐃᓲᖑᕗᑦ ᑲᒪᒋᔭᐅᔪᓂᒃ ᐊᓂᒍᐃᕙᓪᓕᐊᑎᓪᓗᒋᑦ 

ᐊᑦᑕᕐᓇᙱᑦᑐᓂᒃ, ᐱᓪᓚᕆᒃᑐᓂᒃ, ᐊᒻᒪ ᐱᔾᔪᑎᖃᑦᑎᐊᖅᑐᓂᒃ ᑐᕌᒐᖃᖅᑐᓂᒃ ᐃᓗᓕᖃᐅᑦᑎᐊᖅᑐᓂᒃ 

ᖃᓄᐃᙱᑦᑎᐊᕈᓯᕐᒧᑦ, ᐃᓄᓕᕆᓂᕐᒧᑦ, ᐊᒻᒪ ᑮᓇᐅᔭᓕᕆᓂᕐᒧᑦ ᐱᓕᕆᐊᖑᔪᒃᓴᓄᑦ.  

 

ᐊᐱᖅᑯᑎ d): ᖃᓄᕐᓕ ᐱᓕᕆᔪᓐᓇᖅᑎᒋᕙᑦ ᐱᔭᕆᐊᖃᓪᓚᕆᒃᑐᑦ ᐃᓚᒌᓄᑦ ᑲᒪᔨᐅᔪᑦ ᐱᔪᓐᓇᖅᑎᑕᐅᕙᑦ 

ᐊᒻᒪ/ᐅᕝᕙᓘᓐᓃᑦ ᑎᓕᐅᖅᑕᐅᓲᖑᕙᑦ ᐃᑲᔪᖁᔭᐅᓪᓗᑎᒃ ᑲᒪᒋᔭᐅᖏᓐᓇᖅᑐᒃᑯᕕᖕᓂ ᐊᒻᒪ ᐃᓐᓇᒃᑯᕕᖕᓂ? 

 

ᑭᐅᔾᔪᑎ:  

ᐃᓐᓇᒃᑯᕖᑦ ᐊᒻᒪ ᑲᒪᒋᔭᐅᖏᓐᓇᖅᑐᒃᑯᕖᑦ ᐊᖏᕐᕋᕆᔭᐅᔪᑦ ᓄᓇᕗᒥᐅᓄᑦ ᐊᑲᕐᕆᓗᑎᒃ 

ᐸᒡᕕᓵᖅᑕᐅᙱᓪᓗᑎᒡᓗ ᐃᓅᔪᓐᓇᕐᓗᑎᒃ, ᖃᐅᔨᓴᖅᑕᐅᔪᓐᓇᑦᑎᐊᕐᓗᑎᒡᓗ.  ᖃᑕᙳᑎᖏᑦ 

ᐱᖃᓐᓇᕆᔭᖏᓪᓗ ᐳᓛᕆᐊᕈᓐᓇᑦᑎᐊᖅᑐᑦ ᐳᓛᕆᐊᕋᔪᒡᓗᑎᒡᓗ ᐃᓚᐅᕙᒡᓗᑎᒡᓗ ᑲᒪᒋᔭᐅᒋᐊᓕᒃ 



ᑲᒪᒋᔭᐅᑎᓪᓗᒍ ᑲᒪᒋᔭᐅᔪᖅ ᖃᓄᐃᒃᓴᙱᑦᑐᓐᓇᕐᓗᓂ ᐊᔪᙱᓪᓗᑎᒡᓗ, ᑲᒪᒋᔭᐅᔪᕐᓗ 

ᐃᓚᐅᖁᔨᑦᑎᐊᖅᐸᒡᓗᓂ.  ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ, ᐳᓛᕐᓇᖅᑎᑦᑎᔪᓐᓇᕐᓗᑎᒃ ᐋᖅᑭᒃᑕᒥᓂᒃ 

ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓗᑎᒃ ᖃᐅᔨᒪᔭᐅᖁᓪᓗᒋᑦ ᖃᓂᒻᒪᒍᑕᐅᑐᐃᓐᓇᕆᐊᓕᖕᓄᑦ ᐊᐅᓚᑦᑎᔾᔪᑎᒃᓴᑦ 

ᒪᓕᒃᑕᐅᒋᐊᓕᒃ ᒪᓕᒃᑕᐅᓗᑎᒃ. ᐅᓇ ᐆᒃᑐᖅᑕᐅᔪᒃᓴᖅ ᒪᓕᖕᓂᐊᖅᐳᖅ ᒫᓐᓇ ᐊᑦᑕᕐᓇᖅᑐᒧᑦ 

ᖃᓄᐃᓐᓂᐅᔪᓄᓪᓗ ᓄᓇᓕᖕᓂ.   

 
 

ᐊᐱᖅᑯᑎ 2: ᖃᓄᐃᑦᑑᕙᑦ ᓇᓚᐅᑦᑖᖅᑕᐅᓯᒪᔪᑦ ᐊᐅᓚᑦᑎᔾᔪᑎᑦ ᑕᒪᐃᓐᓄᑦ ᐃᒡᓕᕐᓄᑦ ᐊᕐᕌᒍᓕᒫᒧᑦ 

ᑲᖏᖅᖠᓂᕐᒥ ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᖕᒥ?  

 

ᑭᐅᔾᔪᑎ:  

ᑐᙵᕕᒋᓪᓗᒋᑦ ᒫᓐᓇ ᒥᒃᓴᐅᑦᑎᓯᒪᔪᑦ, ᐊᕐᕌᒍᓕᒫᒧᑦ ᐊᐅᓚᑦᑎᔾᔪᑎᓄᑦ ᐊᑭᖃᕐᓂᐊᕋᓱᒋᔭᐅᕗᖅ $225,000 

ᐃᒡᓕᖅ ᐊᑕᐅᓯᖅ ᐊᕐᕌᒍᓕᒫᒧᑦ ᑲᖏᖅᖠᓂᕐᒥ ᑲᒪᒋᔭᐅᖏᓐᓇᖅᑐᒃᑯᕕᖕᒥ.   

 

ᐊᐱᖅᑯᑎ 3: ᑭᓱᑦ ᑮᓇᐅᔭᑎᒍᑦ ᐃᓱᒪᒋᔭᕆᐊᖃᖅᑐᑦ ᐃᓚᓕᐅᔾᔭᐅᓯᒪᕙᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᔾᔪᑎᒃᓴᖏᓐᓄᑦ ᐃᓱᒪᒋᒋᐊᓕᑦ ᐃᒃᐱᒋᔭᓖᑦ ᐱᓕᕆᐊᖑᖔᕈᓐᓇᖅᑐᓂᒃ ᐊᑯᓂᐅᔪᒃᑯᑦ 

ᑲᒪᒋᔭᐅᖏᓐᓇᖅᑐᒃᑯᕕᖕᓂ?  

 

ᑭᐅᔾᔪᑎ:  

ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕆᓚᐅᖅᐳᑦ ᑲᒪᒋᔭᐅᖏᓐᓇᖅᑐᒃᑯᕕᒃ ᐃᒡᓕᖃᕐᓗᓂ 24−ᓂᒃ, ᒪᕐᕉᖕᓂ 

ᐃᒡᓗᓃᓪᓗᑎᒃ ᐃᒡᓕᖃᖅᑐᐃᓐᓇᐅᓗᑎᒃ 12-ᓂᒃ, ᐅᓄᙱᓛᖓᓂ ᐊᖏᑎᒋᔪᑦ ᐊᐅᓚᑕᐅᔪᓐᓇᕐᓗᑎᒃ, 

ᐊᑭᑐᓗᐊᙱᓪᓗᑎᒃ ᖃᐅᔨᒪᓗᒋᓪᓗ ᐃᖅᑲᓇᐃᔭᕐᕕᐅᖏᓐᓇᕐᒪᖔᑦ ᐊᔪᙱᑦᑎᐊᖅᑐᓂᒃ ᐊᒻᒪ 

ᕼᐋᒻᒪᓚᒃᑯᓐᓂ ᐱᔨᑦᑎᕋᐅᑎᓄᑦ ᐊᖑᒻᒪᑎᑦᑎᐊᕐᓗᑎᒃ.  ᓄᑖᖑᓪᓗᑎᒃ ᑲᒪᒋᔭᐅᖏᓐᓇᖅᑐᒃᑯᕖᑦ 

ᐊᕕᒃᑐᖅᓯᒪᔪᓂᒃ ᑭᓱᓕᕆᕝᕕᖕᓂ ᖃᖓᑕᓲᒃᑯᑦ ᐅᐸᒐᒃᓴᐅᔪᑦ, ᓘᒃᑖᕐᓂᒡᓗ ᑭᓱᓕᕆᔨᓂᒡᓗ 

ᑲᒪᒋᔭᐅᔪᓐᓇᑦᑎᐊᕐᓗᑎᒃ, ᐊᔪᕐᓇᙱᓐᓂᖅᓴᐅᓗᓂᓗ ᓄᓇᕘᑉ ᓯᓚᑖᓄᑦ ᐊᐅᓪᓚᕆᐊᖃᖅᐸᒃᑐᓄᑦ 

ᑲᒪᒋᔭᐅᔭᖅᑐᕐᓗᑎᑦ.    

 

ᐊᐱᖅᑯᑎ 4: ᐊᑭᖓᓄᑦ ᐊᒃᓱᕈᕐᓇᖅᑐᑦ, ᐊᑭᓕᖅᓱᐃᔾᔪᑎᓄᑦ ᐊᐅᓚᑦᑎᔾᔪᑎᑦ ᐊᓯᖏᓪᓗ ᐊᒃᓱᕈᕐᓇᖅᑐᑦ 

ᓇᓗᓇᐃᖅᑕᐅᓯᒪᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᒃᐱᒋᔭᐅᓪᓗᓂ ᐊᑯᓂᐅᔪᒃᑯᑦ 

ᑲᒪᒋᔭᐅᖏᓐᓇᖅᑐᒃᑯᕖᑦ ᐊᒻᒪ ᐃᓐᓇᒃᑯᕖᑦ?   

 

ᑭᐅᔾᔪᑎ:  

ᐃᓄᒋᐊᖕᓂᖓ ᑕᐅᑐᒃᖢᒍ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑭᓕᐅᑎᑦ ᓄᓇᕗᒻᒥ ᐊᑭᖓᑕ ᐊᕝᕙᓪᓗᐊᖓᓂᒃ 

ᐊᑭᑐᑎᒋᖕᒪᑕ ᒥᒃᓴᐅᖦᖢᒋᑦ ᑲᓇᑕᓕᒫᒥ ᐊᑭᒋᑎᑕᐅᔪᓄᑦ.  ᐅᓇ ᐱᔾᔪᑎᖃᕐᔪᐊᖅᑐᖅ ᓄᓇᕘᓕᒫᖅ 

ᑕᐅᑐᒃᖢᒍ ᐊᖏᔪᕐᔪᐊᕌᓘᖕᒪᑦ, ᐊᐅᓚᔪᓐᓇᐅᑎᓪᓗ ᑭᒡᓕᖃᔭᓐᓂᖏᓐᓄᑦ, ᐊᐅᓚᑦᑎᔾᔪᑎᑦ 

ᐊᑭᑐᔪᐊᓘᓂᖏᓐᓄᑦ, ᐊᑐᐃᓐᓇᐅᑎᑦᑎᖃᑦᑕᕆᐊᖃᕐᓂᕐᓗ ᐃᓕᖅᑯᓯᕐᒧᑦ ᐊᒃᑐᐊᓂᓕᖕᓂᒃ 

ᐋᓐᓂᐊᖃᕐᓇᙱᑦᑐᓕᕆᔾᔪᓯᕐᓂᒃ. ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᑭᖏᑦ ᓄᓇᕘᒥ ᐅᔾᔨᕐᓇᑦᑎᐊᖅᑐᒥᒃ ᐊᑭᑐᓂᖅᓴᓪᓚᕆᐊᓘᖕᒪᑕ ᒥᒃᓴᐅᖦᖢᒋᑦ ᐊᓯᖏᑦ ᑭᒡᒐᖅᑐᐃᕕᑦ, 

ᑲᒪᒋᔭᐅᑎᑦᑎᔪᓐᓇᕐᓗᑎᒃ ᓄᓇᖏᓐᓄᑦ ᖃᓂᔾᔫᒥᔪᒦᓪᓗᑎᒃ ᐱᒻᒪᕆᐅᖕᒪᑦ ᐱᔭᕆᐊᖃᖅᖢᓂᓗ ᐊᑕᖏᕐᓗᒍ 

ᖃᓄᐃᙱᑦᑎᐊᕈᓯᕐᒧᑦ ᐃᓅᑦᑎᐊᕈᓯᕐᒧᓪᓗ ᓄᓇᕗᒥᐅᓄᑦ.   

 
ᐊᕕᒃᑐᖅᓯᒪᔪᓂ ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ, ᖃᔅᓯᑲᓪᓚᖕᓂᒃ ᐱᔾᔪᑎᖃᕐᒪᑕ 

ᐊᒃᑐᐃᔾᔪᑕᐅᓲᓂᒃ ᐊᑭᖏᓐᓄᑦ:  

 



 ᐱᔭᐅᔾᔭᐃᕐᓗᒋᑦ ᓇᓪᓕᐅᒃᑯᒫᑦ ᑲᒪᒋᔭᐅᖏᓐᓇᖅᑐᒃᑯᕕᖕᓂ ᐊᒃᓱᕈᕐᓇᖅᑐᒻᒪᕆᐊᓘᖕᒪᑦ, ᐱᓗᐊᖅᑐᒥ 

ᓄᕙᒡᔪᐊᕐᓇᖅ-19−ᑕᖃᖅᑎᓪᓗᒍ ᐊᑦᑕᕐᓇᖅᑐᖃᐅᕐᓂᖓᓄᑦ ᐊᐅᓚᓐᓂᐊᕐᓗᒋᑦ ᓄᓇᕗᒻᒥ ᐊᒻᒪ 

ᐊᓯᓕᒫᖓᓂ ᑲᓇᑕᒥ, ᖃᓂᒻᒪᒍᑕᐅᕙᓪᓕᐊᔪᖅ ᐱᔾᔪᑕᐅᓪᓗᓂ.   

 ᐅᔾᔨᕐᓇᖅᑐᓂᒃ ᐊᑦᑕᕐᓇᖅᑐᖃᕐᒪᑦ ᐊᐅᓚᑦᑎᓂᐊᕐᓗᓂ ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᖅᑐᒃᑯᕕᖕᓂᒃ, 

ᐊᑭᑐᓗᐊᕌᓗᙱᓪᓗᑎᒃ ᐃᓯᖃᑕᐅᓕᓵᖅᑐᓄᑦ ᐃᒻᒥᒃᑰᖅᑐᓂᑦ ᐱᓕᕆᖃᑕᐅᓇᓱᒍᒪᔪᓄᑦ.  

 ᒪᓕᒃᑕᐅᒋᐊᖃᖅᑐᑦ ᐊᐅᓚᑦᑎᔾᔪᑎᓄᓪᓗ ᑐᑭᒧᐊᒍᑎᑦ ᒪᓕᒃᑕᐅᑦᑎᐊᕆᐊᖃᕐᒪᑕ ᐃᒡᓗᕐᔪᐊᕐᒧᑦ 

ᓇᓗᓇᐃᒃᑯᑕᑦ ᒪᓕᒃᑕᐅᒋᐊᓕᑦ ᐊᑦᑕᕐᓇᖅᑐᒧᐊᔾᔭᙱᒃᑲᓗᐊᕐᒪᖔᑕ ᑲᒪᒋᔭᐅᖏᓐᓇᖅᑐᒃᑯᕕᖕᒦᑦᑐᑦ, 

ᖃᐅᔨᒪᖃᑕᐅᓗᒋᓪᓗ ᑲᒪᒋᔭᐅᖏᓐᓇᖅᑐᒃᑯᕖᑦ ᐃᓕᑕᕆᔭᐅᓯᒪᓛᕋᓗᐊᕐᒪᖔᑕ ᓯᕗᓂᒃᓴᒥ.    

 ᐅᓪᓗᓕᒫᒧᑦ ᐃᖅᑲᓇᐃᔭᖃᑏᑦ ᑲᒪᔪᓐᓇᑦᑎᐊᕐᓗᑎᒃ ᐃᓐᓇᐅᓕᖅᑐᓂᒃ ᐊᑐᐃᓐᓇᐅᙱᒻᒪᑕ 

ᑕᒪᐃᓐᓂᒃ ᓄᓇᓕᖕᓂ ᓄᓇᕗᒻᒥ.  ᑲᒪᒋᔭᐅᒋᐊᓕᑦ 5−ᒥ ᑲᒪᒋᔭᐅᓂᖅᓴᐅᒋᐊᖃᕐᒪᑕ 

ᐱᑕᖃᕋᔪᖕᓂᖅᓴᐅᓪᓗᑎᒡᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᒋᐊᓕᑦ.  ᐊᒃᓱᕈᕐᓇᕐᒪᑦ 

ᑲᑎᖅᓱᐃᓇᓱᒋᐊᒃᓴᖅ ᐃᖅᑲᓇᐃᔭᖅᑎᖃᐃᓐᓇᕆᐊᒃᓴᕐᓗ ᐊᔪᙱᑦᑎᐊᖅᑐᓂᒃ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑎᓂᒃ ᓄᓇᓕᕋᓛᖑᓂᖅᓴᓂᒃ.   

 ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖅᑕᖃᑦᑎᐊᙱᓐᓂᖓᓄᑦ ᐊᒃᓱᕈᕐᓇᕈᑕᐅᖃᑕᐅᖕᒪᑦ 

ᐃᖅᑲᓇᐃᔭᖅᑎᑖᖅᑐᕐᓂᖅ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓂᖅ.  

 

ᐊᐱᖅᑯᑎ 5: ᑭᓱᑦ ᓇᓗᓇᐃᖅᑕᐅᓯᒪᕙᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐊᒻᒪ ᖃᐅᔨᓴᖅᑕᐅᖃᑦᑕᖅᓯᒪᔪᑦ 

ᐅᑭᐅᑦ ᐱᖓᓱᑦ ᐊᑐᖅᑎᓪᓗᒋᑦ ᐃᒃᐱᒋᓪᓗᒋᑦ ᐊᐅᓚᑦᑎᔾᔪᑕᐅᓲᑦ ᑲᒪᒋᔭᐅᖏᓐᓇᖅᑐᒃᑯᕕᖕᓂ ᐊᒻᒪ 

ᐃᓐᓇᒃᑯᕕᖕᓂ?  

 

ᑭᐅᔾᔪᑎ:  

ᐃᒃᐱᒋᓪᓗᒋᑦ ᐊᐅᓚᑦᑎᔾᔪᑎᑦ ᑲᒪᒋᔭᐅᖏᓐᓇᖅᑐᒃᑯᕕᖕᓂ ᐊᒻᒪ ᐃᓐᓇᒃᑯᕕᖕᓂ 

ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᒋᑦ ᐊᒻᒪ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑭᖑᓂᖔᑦᑎᓐᓂ ᐊᕐᕌᒍᓂ:   

 ᓇᓗᓇᐃᖅᑕᐅᓯᒪᔪᑦ ᕿᒥᕐᕈᔭᐅᓂᖏᑦ; 

 ᐊᕙᑎᓕᕆᓂᕐᒧᑦ ᖃᓄᐃᙱᑦᑎᐊᕈᓯᑦ ᖃᐅᔨᓴᖅᑕᐅᔪᑦ/ᕿᒥᕐᕈᔭᐅᔪᑦ;  

 ᓂᕆᔭᒃᓴᑦ ᖃᓄᐃᙱᒃᑲᓗᐊᕐᒪᖔᑕ ᖃᐅᔨᓴᖅᑕᐅᓂᖏᑦ; 

 ᐃᒡᓗᓕᕆᓂᕐᒧᑦ ᕿᒥᕐᕈᔭᐅᔪᑦ; ᐊᒻᒪ  

 ᑎᓴᒪᐅᓕᖅᑲᖓᔪᑦ ᐊᕐᕌᒍᒥᑦ ᐅᓂᒃᑳᑦ ᕿᒥᕐᕈᔭᐅᓂᖏᑦ.  

 

ᐊᐱᖅᑯᑎ 6: ᑭᓱᒃ ᓇᓗᓇᐃᖅᑕᐅᓯᒪᕙᑦ ᖃᓄᐃᓕᖓᓕᕋᔭᖅᑐᑦ ᐊᑐᓕᖁᔭᐅᓯᒪᕙᑦ ᖃᓄᐃᓕᖓᓕᕐᓂᖏᑦ 

ᓴᖅᑭᐊᓪᓚᓚᐅᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐊᒻᒪ ᖃᐅᔨᓴᖅᑕᐅᔪᑦ?    

 

ᑭᐅᔾᔪᑎ:  

ᐃᓱᓕᑦᑎᔾᔪᑎᑦ ᐊᒻᒪ ᐊᑐᓕᖁᔭᐅᔪᑦ ᖁᓛᓂ ᓇᓗᓇᐃᖅᑕᐅᓯᒪᔪᓂᒃ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐊᒻᒪ 

ᖃᐅᔨᓴᖅᑕᐅᔪᑦ ᐃᒪᐃᓕᐅᖅᑕᐅᓲᖑᕗᑦ:   

 

ᓇᓕᖅᑲᑦ ᑕᒻᒪᖅᓯᒪᔪᖅᓯᐅᖅᑕᐅᖁᔭᐅᔪᑦ 

 ᓄᑖᙳᕆᐊᖅᑎᓐᓂᐊᖅᖢᒋᑦ ᑲᒪᒋᔭᐅᔾᔪᑎᓄᑦ ᐸᕐᓇᐅᑎᑦ ᖃᐅᔨᒪᔭᐅᒋᐊᖃᖅᑐᑦ ᑲᒪᒋᔭᐅᔾᔪᑎᓄᑦ 

ᑐᕌᒐᕆᔭᐅᔪᑦ ᖃᐅᔨᓴᖅᑕᐅᑦᑎᐊᒃᑲᓐᓂᕆᐊᖃᕐᓂᖏᓐᓂᒃ; ᐊᒻᒪ  

 ᐊᑐᓕᖅᑎᑕᐅᖁᓗᒋᑦ ᐃᓚᐅᔪᓐᓇᕐᓂᕐᒧᑦ ᑲᑎᖅᓱᒐᑦ ᐃᓚᖃᖅᐳᑦ ᑎᑎᕋᖅᓯᒪᓪᓗᑎᒃ ᐱᓕᕆᐊᒃᓴᑦ, 

ᖁᐊᐃᑦᑖᕐᓇᙱᒃᑲᓗᐊᕐᒪᖔᑕ ᖃᐅᔨᓴᖅᑕᐅᓯᒪᔪᑦ, ᓂᐊᖁᕐᒥ ᐃᓯᒃᑲᓄᑦ ᖃᐅᔨᓴᖅᑕᐅᓃᑦ, 

ᓱᐴᖅᑐᖅᑎᐅᖕᒪᖔᑕ ᖃᐅᔨᓴᖅᑕᐅᓃᑦ, ᑲᐱᔭᐅᓂᑯᖏᑕ ᓇᓕᖅᑲᖏᑦ, ᐊᓂᖅᓵᖅᑎᒃᑲᓐᓂᙱᓪᓗᒍ, 

ᐃᓄᖕᒥᙶᖅᑐᑦ ᖃᐅᔨᓴᒐᒃᓴᑦ, ᐃᓕᖅᑯᓯᖅᓱᑦᑎᐊᕈᓐᓃᖅᑐᑦ ᖃᐅᔨᓴᖅᑕᐅᕙᒡᓗᑎᒃ ᐅᓪᓗᑦ ᑎᓴᒪᑦ 

ᐊᓂᒍᑕᒫᑦ.  



o ᐃᓯᕐᓂᐊᖅᑐᓄᑦ ᑲᑎᖅᓱᖅᓯᒪᔪᑦ ᐊᑐᐃᓐᓇᕈᖅᑎᑕᐅᓯᒪᓕᖅᑐᑦ ᑭᓱᓕᕆᕝᕕᖕᓂ.  

 

ᐊᕙᑎᓕᕆᓂᕐᒧᑦ ᖃᓄᐃᙱᑦᑎᐊᕈᓯᕐᒧᑦ ᐅᓂᒃᑳᓕᐊᕆᖁᔭᐅᔪᑦ 

 ᖃᐅᔨᒪᒋᐊᕐᓗᒋᑦ ᑭᓱᓕᕆᕝᕕᒃ ᐊᑕᖏᖅᖢᒍ ᓴᓗᒪᑦᑎᐊᕋᓗᐊᕐᒪᖔᑦ; ᓂᕆᔭᐅᔪᒃᓴᑦ 

ᑲᒪᒋᔭᐅᑦᑎᐊᕋᓗᐊᕐᒪᖔᑕ ᑐᖅᑯᖅᑕᐅᑦᑎᐊᕋᓗᐊᕐᒪᖔᑕᓗ; ᐃᓕᓐᓂᐊᖅᑎᑦᑎᕙᒡᑎᒡᓗ ᐊᒡᒐᑎᒃ 

ᐅᐊᓴᑦᑎᐊᕆᐊᖃᕐᓂᖏᓐᓂᒃ ᓴᓗᒪᑎᑦᑕᕆᐊᖃᕐᓂᖏᓐᓂᒡᓗ; ᖃᐅᔨᒪᒋᐊᕐᓗᒍᓗ 

ᑲᒪᒋᔭᐅᖏᓐᓇᖅᑐᒃᑯᕕᒃ/ᐃᓐᓇᒃᑯᕕᒃ ᓱᕋᒃᑎᖅᓯᒪᙱᒃᑲᓗᐊᕐᒪᖔᑦ.   

o ᐊᕐᕕᐊᓂ ᐊᒻᒪ ᐃᖃᓗᖕᓂ ᑲᒪᒋᔭᐅᖏᓐᓇᖅᑐᒃᑯᕖᑦ/ᐃᓐᓇᒃᑯᕖᑦ 

ᓄᑖᙳᕆᐊᖅᑕᐅᕝᕕᒃᓴᖏᓐᓂᒃ ᐅᑕᖅᑭᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ.  

 
 
 
 
 

ᑲᒪᒋᔭᐅᖏᓐᓇᖅᑐᒃᑯᕕᖕᒥ/ᐃᓐᓇᒃᑯᕕᖕᒥ ᕿᒥᕐᕈᖁᔭᐅᔪᑦ 

 ᖃᐅᔨᒪᓗᒋᑦ ᖃᐅᒻᒪᖅᑯᑎᑦ ᐊᔪᙱᑦᑎᐊᕋᓗᐊᕐᒪᖔᑕ; ᑲᐳᔾᔭᖅᑐᑦ ᑕᓕᐅᒪᒐᓗᐊᕐᒪᖔᑕ; ᐊᒻᒪ 

ᐳᔫᓕᖅᑐᓂᒃ ᖃᐅᔨᓴᕈᑎᑦ ᐊᔪᙱᑦᑎᐊᕋᓗᐊᕐᒪᖔᑕ ᐃᓂᖓᓃᑦᑎᐊᕋᓗᐊᕐᒪᖔᑕᓗ ᖃᑦᑎᕆᔨᒃᑯᑦ 

ᐊᖓᔪᖅᑳᖓᑕ ᐊᑐᓕᖁᔭᖏᓐᓂᒃ ᒪᓕᑦᑎᐊᕋᓗᐊᕐᒪᖔᑕ.    

o ᐆᒃᑐᕋᐅᑎᑦ ᐊᑐᖅᑕᐅᑦᑎᐊᕐᓗᑎᒃ ᓴᖅᑭᓪᓗᒋᑦ ᐱᔾᔪᑕᐅᔪᑦ ᓇᓗᓇᐃᖅᑐᑕᐅᓯᒪᔪᑦ 

ᖃᐅᔨᓴᕈᑕᐅᖏᓐᓇᖅᑐᒃᑯᑦ ᑭᓱᓕᕆᕝᕕᖕᓂ ᐃᖅᑲᓇᐃᔭᖅᑎᓄᑦ.   

 

ᓂᕆᔭᒃᓴᑦ ᖃᐅᔨᓴᖅᑕᐅᒋᐊᖃᕐᓂᖏᑦ 

 ᐱᐅᓯᒋᐊᕐᓗᒍ ᓂᕿᑦᑎᐊᕙᓕᕆᓂᕐᒧᑦ ᐃᓗᓕᖅᑕᖏᑦ ᓂᕆᔭᒃᓴᑦ ᐊᒻᒪ ᓇᓗᓇᐃᖅᑕᐅᓯᒪᔪᑦ 

ᖃᓄᐃᙱᑦᑎᐊᕐᓂᕐᒧᑦ ᓱᖏᐅᓴᐅᑎᑦ ᐊᑐᐃᓐᓇᐅᑎᑕᐅᓗᑎᒃ; ᓂᕿᑦᑎᐊᕙᓕᕆᓂᕐᒧᑦ 

ᐃᓕᓐᓂᐊᖅᑕᐅᔪᒃᓴᑦ ᐊᑐᐃᓐᓇᐅᑎᑉᐸᒡᓗᒋᑦ; ᖃᐅᔨᒪᓗᒋᑦ ᐃᒐᕝᕕᖕᒥ ᐆᑦᑎᓰᑦ ᐊᐅᓚᔪᓐᓇᑦᑎᐊᕐᒪᖔᑕ 

ᐊᔪᙱᑦᑎᐊᕐᒪᖔᑕᓗ ᐊᒻᒪ ᓂᕆᔭᒃᓴᑦ ᑐᖅᑯᖅᑕᐅᓯᒪᑦᑎᐊᕐᒪᖔᑕ ᑲᒪᒋᔭᐅᑦᑎᐊᕐᒪᖔᑕᓗ; 

ᒪᓕᒃᑕᐅᓗᑎᒡᓗ ᓂᕿᓪᓚᑦᑖᓄᑦ ᖃᐅᔨᒪᔾᔪᑎᒃᓴᑦ. 

o ᐅᖃᓕᒫᒐᖅ ᐃᑲᔫᑎᒃᓴᖅ "ᓂᕆᔭᒃᓴᑦᑎᐊᕙᑦ ᐃᓐᓇᕐᓄᑦ ᐊᒻᒪ ᑲᒪᒋᔭᐅᖏᓐᓇᖅᑐᒃᑯᕕᖕᒥᐅᓄᑦ:  

ᐅᖃᓕᒫᒐᖅ ᑐᑭᒧᐊᒍᑎᒃᓴᖅ ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ/ᐃᓐᓇᒃᑯᕕᖕᓄᑦ ᓄᓇᕗᒻᒥ, 

ᐋᖅᑭᒃᑕᐅᓚᐅᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓯᐊᒻᒪᒃᑎᖅᑕᐅᓚᐅᖅᖢᑎᒃ 2020−ᒥ 

ᐅᑭᐊᒃᓵᒃᑯᑦ ᐋᓐᓂᐊᕕᓕᒫᓄᑦ.  ᐅᑯᐊ ᐱᓕᕆᔾᔪᓯᑦ ᐃᓚᖃᖅᐳᑦ ᓂᕆᔭᐅᔪᒃᓴᓂᒃ ᐸᕐᓇᐃᓂᕐᒥᒃ, 

ᐃᓗᐊᖅᓯᓐᓇᖅᑐᑦ/ᐊᑲᐅᓯᓇᖅᑐᑦ, ᓂᖅᖠᐊᒐᒃᓴᑦ ᐃᑲᔫᑎᒃᓴᓪᓗ ᓂᕆᔭᒃᓴᓂᒃ ᑎᑭᓴᐃᓂᐊᕐᓗᓂ 

ᐊᓯᖏᓪᓗ ᑐᑭᓯᒋᐊᒐᒃᓴᒃᑲᓐᓃᑦ ᑐᑭᒧᐊᒍᑕᐅᔪᓐᓇᖅᑐᑦ ᐃᖅᑲᓇᐃᔭᖅᑎᓄᑦ 

ᓂᕆᔭᒃᓴᖃᑦᑎᐊᖅᑐᓕᕆᓗᑎᒃ ᑲᒪᒋᔭᐅᕝᕕᖕᓂ.  

 

ᑎᓴᒪᐅᓕᖅᑲᖓᓗᑎᒃ ᕿᒥᕐᕈᖁᔭᐅᔪᑦ 

 ᖃᐅᔨᒪᓗᒋᑦ ᐃᒡᓗᒥᐅᖃᑕᐅᔪᑦ ᑎᓴᒪᐅᓕᖅᑲᖓᔪᑦ ᐅᓂᒃᑳᑦ ᐱᐊᓂᒃᑕᐅᓯᒪᒐᓗᐊᕐᒪᖔᑕ 

ᐅᑎᖅᑎᑕᐅᒐᓗᐊᕐᒪᖔᑕᓗ ᓈᒻᒪᖅᑰᑦᑎᓗᑎᒃ; ᖃᐅᔨᒪᓗᒋᑦ ᐃᒡᓗᒥᐅᖃᑕᐅᔪᓄᑦ ᑎᑎᕋᕐᕕᒃᓴᕐᔪᐊᑦ 

ᐱᐊᓂᒃᓯᒪᖕᒪᖔᑕ, ᐃᓗᓕᖅᑕᖃᕐᒪᖔᑕ ᐊᒃᑐᐊᓂᓕᖕᓂ ᑐᑭᓯᒋᐊᒐᒃᓴᓂᒃ, 

ᓄᑖᙳᕆᐊᖅᑕᐅᓯᒪᖕᒪᖔᑕᓗ ᖃᐅᔨᒪᓇᓱᒃᐸᒡᓗᒋᑦ.   

o ᐱᖁᔨᕗᖔᓕᐊᕆᔭᐅᔪᑦ ᐊᑐᓕᖅᑎᑕᐅᓯᒪᔪᑦ. 

 



 ᐊᑐᐃᓐᓇᐅᑎᑉᐸᒡᓗᒋᑦ ᐊᑦᑕᕐᓇᙱᑦᑐᑦ ᓂᕆᔭᒃᓴᑦ ᐃᓕᓐᓂᐊᖅᑕᐅᔪᒃᓴᑦ ᐃᖅᑲᓇᐃᔭᖅᑎᓄᑦ; 

ᖃᐅᔨᒪᓗᒋᓪᓗ ᓂᕆᔭᒃᓴᑦᑎᐊᕙᖕᓂ ᓂᕆᐅᒋᔭᐅᔪᒃᓴᑦ ᐸᕐᓇᐅᑎᑦ ᐃᓚᖃᖅᑐᓗᒃᑖᑦ ᑕᒪᐃᓐᓂᒃ 

ᓂᕿᑦᑎᐊᕙᖕᓂᙶᕐᓗᑎᒃ.  

o ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᑦ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 'ᓂᕆᔭᒃᓴᑦᑎᐊᕙᑦ ᐃᓐᓇᕐᓄᑦ 

ᐊᒻᒪ ᐊᑯᓂᐅᔪᒃᑯᑦ ᑲᒪᒋᔭᐅᖏᓐᓇᕆᐊᓗᓕᖕᓄᑦ; ᑐᑭᒧᐊᒍᑎᒃᓴᖅ ᐅᖃᓕᒫᒐᖅ 

ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ ᓄᓇᕗᒻᒥᐅᓄᑦ ᑐᓂᐅᖅᑲᖅᑕᐅᓛᖅᑐᖅ ᐅᑭᐊᒃᓵᖅ 2020−ᒥ.  

 

 ᐊᓂᖅᓴᕈᓐᓃᖅᑐᒥᒃ ᐊᓂᖅᓵᖅᑎᑦᑎᓂᖅ/ᐋᓐᓂᖅᑐᓕᕆᓂᖅ ᐃᓕᓐᓂᐊᖅᑎᑦᑎᓂᖅ ᐃᖅᑲᓇᐃᔭᖅᑎᓄᖅ 

ᐃᓕᑕᕆᔭᐅᔾᔪᑎᑖᕆᐊᖃᕐᒪᖔᑕᓗ ᖃᐅᔨᒪᔭᐅᑦᑎᐊᖏᓐᓇᕐᓗᓂ.  

o ᐊᑐᓕᖅᑎᑕᐅᓂᖓ ᐅᖓᕙᕆᐊᖅᑕᐅᓯᒪᑲᓚᐅᖅᑐᖅ ᒪᓕᒃᖢᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐆᒃᑐᕋᖁᔭᐅᔪᑦ ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ.  ᑲᒪᒋᔭᐅᖏᓐᓇᖅᑐᒃᑯᕕᖕᓂ ᐊᐅᓚᑦᑎᔩᑦ 

ᐊᒻᒪ ᐃᓗᐊᖅᓴᐃᔨᑦ ᐱᓕᒻᒪᒃᓴᖅᑎᑦᑎᕙᒡᓗᑎᒃ ᐃᒻᒪᖄ ᖃᕆᑕᐅᔭᒃᑯᑦ ᑲᑎᙵᓗᑎᒃ 

ᐱᓕᒻᒪᒃᓴᖅᑎᑕᐅᔪᓐᓇᖅᓯᓐᓂᖅᐸᑕᓘᓐᓃᑦ.   

 

 ᖃᐅᔨᒪᒋᐊᕐᓗᒍ ᐅᖃᓗᒡᕕᒃᓴᖅ ᐊᐅᓚᑦᑎᐊᕋᓗᐊᕐᒪᖔᑦ ᐊᑐᐃᓐᓇᐅᒐᓗᐊᕐᒪᖔᓪᓗ ᑲᒪᒋᔭᐅᕝᕕᓕᒫᑦ.  

o ᐋᖅᑭᐅᒪᑎᑦᑎᓂᖅ ᐱᓕᕆᐊᖑᐃᓐᓇᖅᑐᖅ.  

 

 ᐊᑐᓕᖅᑎᓪᓗᒋᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐊᑐᓕᖁᔭᖏᑦ.   

o ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᑦ.  ᐊᑐᓕᖁᔭᐅᓚᐅᖅᑐᑦ ᑮᓇᐅᔭᓕᐅᕋᓱᐊᕐᕕᖕᓂᒃ 

ᐃᒐᕝᕕᖏᓐᓂ ᐊᕐᕕᐊᓂ ᐊᒻᒪ ᐃᖃᓗᖕᓂ ᐃᓐᓇᒃᑯᕕᖕᓂ.  ᐃᓚᖏᑦ ᓄᑖᙳᕆᐊᖅᑕᐅᔪᒃᓴᑦ 

ᐱᐊᓂᒃᑕᐅᓛᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ.  

 

 ᖃᐅᔨᒪᓗᒍ ᐃᓯᕈᓐᓇᕐᒃᓂᖅ ᐊᒻᒪ ᖃᐅᒻᒪᖅᑯᑎᖏᑦ ᐊᔪᙱᑦᑎᐊᕐᒪᖔᑕ ᑲᒪᒋᔭᐅᖏᓐᓇᖅᑐᒃᑯᕕᖕᓂ; 

ᑲᒪᒋᔭᐅᖏᓐᓇᖅᑐᒃᑯᕕᒃ ᑲᒪᒋᔭᐅᑦᑎᐊᕐᒪᖔᑦ ᓱᕋᒃᑎᖅᓯᒪᙱᒻᒪᖔᓪᓗ, ᐃᒡᓗᒥᐅᑕᐃᓪᓗ 

ᓱᕋᒃᑎᖅᓯᒪᙱᒃᑲᓗᐊᕐᒪᖔᑕ ᐃᕆᐸᒐᓗᐊᕐᒪᖔᑕᓗ.  

o ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᑦ.   ᐊᕐᕕᐊᓂ ᐊᒻᒪ ᐃᖃᓗᖕᓂ ᐃᓐᓇᒃᑯᕖᑦ 

ᓄᑖᙳᕆᐊᖅᑎᖅᑕᐅᓛᕐᓂᖏᓐᓂᒃ ᐅᑕᖅᑭᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ; 

ᓄᑖᙳᕆᐊᖅᑎᑦᑎᕙᓪᓕᐊᓛᖅᑐᑦ ᐊᐅᔭᒃᑯᑦ 2021−ᒥ.   

 

 ᖃᐅᔨᒪᓗᒋᑦ ᑮᓇᐅᔭᓕᕆᔾᔪᑎᑦ ᐋᖅᑭᒃᑕᐅᑦᑎᐊᖅᓯᒪᒐᓗᐊᕐᒪᖔᑕ ᑲᑐᔾᔨᖃᑎᒌᒍᑎᑦ 

ᐊᑑᑎᖃᑦᑎᐊᕋᓗᐊᕐᒪᖔᑕ.   

o ᐊᕐᕕᐊᓂ ᐊᒻᒪ ᐃᖃᓗᖕᓂ ᐃᓐᓇᒃᑯᕖᑦ ᑮᓇᐅᔭᑎᒍᑦ ᒪᑭᑕᑦᑎᐊᖅᑐᑦ.  

 

 ᖃᐅᔨᒪᓗᒋᑦ ᐱᙳᐊᖅᑐᓕᕆᓂᕐᒧᑦ ᐱᓕᕆᐊᒃᓴᑦ ᐱᓕᕆᐊᖑᑐᐃᓐᓇᕆᐊᖃᕐᒪᖔᑕ ᒪᓂᒻᒪᒃᑕᐅᓗᑎᒡᓗ 

ᐊᖏᕐᕋᓕᕆᔨᓄᑦ.  

o ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᑦ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᑦᑎᐊᓲᖑᕗᑦ 

ᑭᓱᓕᕆᕝᕕᖕᓂᒃ ᖃᐅᔨᒪᔪᒪᓪᓗᒋᑦ ᐱᓕᕆᐊᒃᓴᖅᑕᖃᕋᓗᐊᕐᒪᖔᑕ ᑎᑎᕋᖅᓯᒪᔪᓪᓗ 

ᑐᓐᓂᖅᑯᑕᐅᒐᓗᐊᕐᒪᖔᑕ.  

 ᖃᐅᔨᒪᓗᒋᑦ ᑲᒪᒋᔭᐅᖏᓐᓇᖅᑐᒃᑯᕕᖕᒥᐅᑕᑦ ᖃᐅᔨᓴᖅᑕᐅᑦᑎᐊᖃᑦᑕᕋᓗᐊᕐᒪᖔᑕ ᓯᐅᑎᓕᕆᔨᒃᑯᓐᓂ, 

ᑭᒍᑎᓕᕆᔨᒃᑯᓐᓂ, ᐊᒻᒪ ᐃᔨᓕᕆᔨᒃᑯᓐᓂ;   

o ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᑦ.  ᑭᒍᑎᖏᑦ ᖃᐅᔨᓴᖅᑕᐅᑏᓐᓇᖅᐸᒡᓗᒋᑦ ᐱᕙᓪᓕᐊᔾᔪᑎᒃᓴᒥᒃ 

ᐸᕐᓇᐃᓗᑎᒃ ᐃᓚᓕᐅᑎᓗᒋᑦ ᑲᒪᒋᔭᐅᖏᓐᓇᖅᑐᒃᑯᕕᖕᒥᐅᑦ ᐳᓛᖅᑕᐅᖃᑦᑕᕐᓗᑎᒃ ᓄᓇᓖᑦ 

ᐳᓚᕋᕐᕕᐅᑎᓪᓗᒋᑦ.    

 



 ᖃᐅᔨᒪᓗᒋᑦ ᑭᒃᑯᓕᒫᓄᑦ ᒥᐊᓂᕆᔭᐅᔪᑦ ᐊᒡᓚᕝᕕᐊ ᐱᑎᑕᐅᒐᓗᐊᕐᒪᖔᑕ ᐱᔭᐅᒋᐊᓕᖕᓂᒃ 

ᐃᒡᓗᒥᐅᑕᐅᖃᑕᐅᔪᓄᑦ ᑐᑭᓯᒋᐊᕈᑎᓂᒃ ᑭᖑᓂᐊᒍᓪᓗ ᐱᓕᕆᐊᖑᒃᑲᓐᓂᖅᐸᒡᓗᑎᒃ ᓈᒻᒪᖅᑰᑦᑎᓗᑎᒃ.  

o ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᑦ.  ᐱᓕᕆᖃᑎᒌᓐᓇᕐᓗᒋᑦ ᑲᒪᒋᔭᐅᖏᓐᓇᖅᑐᒃᑯᕖᑦ 

ᖃᐅᔨᒪᖃᑎᒋᓗᒋᑦ ᑭᒃᑯᓕᒫᓄᑦ ᒥᐊᓂᕆᔭᐅᔪᑦ ᐊᒡᓚᕝᕕᖕᒥ ᐱᑎᑕᐅᒐᓗᐊᕐᒪᖔᑕ 

ᑐᑭᓯᒋᐊᒐᒃᓴᓂᒃ ᑐᓴᕆᐊᖃᖅᑕᖏᓐᓂᒃ ᓈᒻᒪᖅᑰᑦᑎᔪᒃᑯᑦ.  


